
Añanar 6

www.BibleForChildren.org



Mondako ex andëw̃ëra and 
Nowe aŋ. Nowe mëŋ cëŋ, 
ala ar ŝenene do ar ɗal ebaxo. 
Ang këŋo nënganënd Kaxanu 
ak baxo liyand, mërëxand ir 
ɓandëw̃ëra ɓand ɓela ɓër 
                    angwën aŋo ɓën. 
                                      Ebar 
                                    etëmbak fo baxo 
                                watënd Kaxanu, 
                                               gayikwa 
                                                  ɓela ɓën edi ed
                                                   ɓetëmbak fo wata
                                                       bani gër ebar. 



Ata Kaxanu fel këŋo Nowe: «Ekwët ed ɓeỹ 
ɗek el h̃atëguk, ang faỹ këme gër emëkw 

edam ak. Gayikwa owër fo ex gër ebar 
në end ɓela ɓësëmbak eŋ. Anemin 
      këmëni nemin ɗek gë ebar ak.»

 



Ɓarikan wëj Nowe, pikanayal akuluŋ and 
otëx od ax bërënd na. Cetëndëriɗ akuluŋ 
aŋo ɓaciw̃ ɓaciw̃ do notayiɗ gë otesesan 
amëlëf do gë amëfac. 



Mondako këƴ fika akuluŋ 
aŋo: acakëŝak in, 
ometër keme gë ofëxw 
oco, añangëỹang in, 
ometër 
alapem 

gë oco, 
do ƴaŋ-ƴaŋ in, 
ometër epëxw 
gë oco. 



«Ɓariɗ ɗek ɓeɓër kën ỹana 
en ƴambënd ɓën, gë ɓeɓër 
këni ỹana eni ƴambënd ɓën. 
Do mëxwëtayiɗ, en 
ƴambëraxënënd wëj gë 
ekun edeƴ el, do gë 
ow̃acar ol.» 



Ɗëniɗëɓi gër akuluŋ aŋo ɗek ow̃acar oɓëngw ol, enëm 
gë ecan, eni ɓayixën ɓëɓëngw ang wëj ak. 



Meɗëlëɓi ow̃acar ocongoxi, enëm gë 
ecan, gër enëng kala end ow̃acar 
ow̃ënëk, ɓëte gër ɗek ow̃acar 
oɓuyaraxik, enëm gë ecan. 



Ata Nowe, gë ɓosëñiw̃, 
gë alindaw̃, do gë 
ɓolindaw̃ ɓor ɓosëñiw̃ lil këni 
gër akuluŋ këdi këɓi law̃ 
ampumbuluỹët aŋ. 



Ata yatir sëk këŋo Nowe 
ɓëniy okeme ocongiɓat, 
gë opacaw̃ oki, gë ɓakey epëxw gë 
ɓanjongëɓaki, fëti bax ɗek ɓañësa 
ɓand men ɓand ex gër ebar ɓaŋ. Men ond 
ƴaŋ oŋ ỹanak kë yëpëtand ga fërëtayak 
ɓamëd ɓand gër orën ɓaŋ. 



Tëɓ iŋ kë yëpëtand gër ebar, 
gëmëɗ gë goyat, 
xali ɓakey ofëxw onax. 



Amen aŋ ga ɓaŝërëk ƴaŋ gër ebar 
do ampumbuluỹët aŋ kë w̃ëlarand 
akuluŋ aŋ. 



Ɓëte kwël dëŋ bax ɓaŝërënd amen aŋ, 
ata ŝiliparak kwëc ɗek osënd oŝakax 
or ex gër ebar oŋ. Ɗek ɓeɓër 
ebax gë onjën gër ebar ɓën ŝësëra këni. 



Ɓarikan Kaxanu xwita këŋo Nowe gë 
ɗek ow̃acar oɓapuỹ ol, do gë oyel or hi 
bani gë mëŋ polo gër akuluŋ ol. Kaxanu 
w̃ëlaw ko ekoc gër ebar, ata amen aŋ 
ỹanak ebëxw el. 



Ga xucak ɓakey ofëxw 
onax, Nowe fërët ko fonetër 
ir seɓa baxo gër akuluŋ in.
Seɓët këŋo eɗëxwëte 
epeŝax el exo nëkonëragu 
angëmëne amen aŋ aɓaŝëta 
          ɓaŝëtak gër ebar. 



Ebar el ɗek fer bax yatir sëkëk facaw̃ ixinëm in, ɓakey 
alapem gë ɓanjongëɓaki. Ata Kaxanu 
fel këŋo Nowe: «Canin gër akuluŋ, wëj, 
           gë asoxari areƴ an, gë ɓosëñix, 
                            do gë ɓësoxari 
                               ɓëreɓën ɓën.»
 



Ata Nowe ri ko angëɓ and eŋo calexënënd Axwën 
Kaxanu. W̃eɗ këŋo 
emacar emat gër 
ɓenëng ɓend ow̃acar 
ow̃ënëk, do acël amat 
gër ɓenëng ɓend oŝël 
ow̃ënëk, do rin këŋo 
Axwën Kaxanu ŝaɗaxa ir 
momëlën, ƴaŋ gër 
angëɓ. 



Re ko ɓëte 
Kaxanu: «Watin 
nanganëme ir eter 
ed sana këmun wën 
do gë ɗek ɓeɓër gë 
onjën ɓër hik gë wën el, 
ang këni ɓëtëraw ɓandëw̃ëra 

                              ɓandëw̃ëra, din ir din 
                          ak. Aw̃asin këmun ỹana 
                        mun masinënd ŝandiw̃ in, 
                        ang atumb fo gër ɓaŋar. 
                        Ata ŝandiw̃ in ex 
                      nanganëme ir eter ed 
                     wëno do gë ebar el.» 



«And këme ɓar 
ɓaŋar do ex ɓeɗi 
orën aŋ, ŝandiw̃ in 
aŝanaya kë ỹana ex 
canayand ƴaŋ. Ata 
mondako këme ỹana me 
pëɓënd eter ed wëno gë wën 

                             do gë ɗek ɓeɓër gë 
                           onjën el. Men oŋ ax 
                          ñana na ex ñëmbërënd 
                       xali ex gi ampumbuluỹët 
                       and këɓi fat ɗek ɓeɓër
                       gë onjën ɓën.»



Kaxanu ga këɓi yël 
oɓetak ol Nowe do gë ɓosëñiw̃, re 
ko: «Dëw̃ërin mbaŋ, ñëmbërin, 
ɗëgërayin në er ex yo gër ebar.» 
Ɓosëñiw̃ ɓor Nowe, Ŝem, gë 
Xam do gë Yafet, ŝanëgu 
bax gër kuluŋ isëm. 
           Xam hi ko 
               sëm

ir Kanahaŋ. Ata 
ocambenjar otas od Nowe 
oko rëw̃ërëk ɗek ebar el.

«Gayikwa Kaxanu mbaŋ h̃an këɓi 
ɓela ɓër gër ngwën ro ɓën, mëŋ 

yëlaxën këɓi Asëñiw̃ ar tañ arexëm 
an, do ar këŋo xwëta yo exo cot 

aniyan and din aŋ.» 



Ɓërom 3:23 Gayikwa epitëndër ax gi ex na: ɓela ɓën ɗek 
w̃enan këno Kaxanu, do mëŋ h̃awëtaxën këɓi enjaran 

endexëm eŋ. 

Ɓërom 6:23 Acosa and ar watak edi ed ɓeñëŋënax aŋ ecës 
el ex. Ɓarikan, er ko yëlënd ayël fo Kaxanu in ex, aniyan 

and din and paɓ gë eɓar ed ɓar kën gë Yesu Kërisët, 
Axwën areɓi el.

Ɓëŝëwif 9:27 Ala an amat fo ko ŝësënd, ata Kaxanu eŋo 
kiti. 

Ɓëhefes 2:8,9 Enimin, wën ga xwëta këno Kaxanu 
fexënaxën këŋun gë oyekax orexëm ol. Eŋo oyël orexëm 
ex, ax gi ex na er feyët kën gë andewën. Awa gayikako ax 
gi ex na në end ɓenjekax ɓend ri kën gë andewën fexaxën 

kën, ala ax kor na exo daf na. 



Ɓërom 10:9,10 Enimin, angëmëne, gë etëỹ edeƴ el dëŋ, 
këƴ reƴand mëne Yesu ex Axwën an, do angëmëne gë 
emëkw edeƴ el, axwëta xwëta këƴ mëne Kaxanu axanin 

xanin këŋo gër ecës, afex këƴ fex. Gayikwa and ko w̃a ala 
gër emëkw aŋ ko hind ar ŝenene gër ogës od Kaxanu, and 

ko reƴa gë etëỹ edexëm aŋ ko fexënd. 

Ŝaŋ 3:16,17 «Gayikwa Kaxanu mbaŋ h̃an këɓi ɓela ɓër gër 
ngwën ro ɓën, mëŋ yëlaxën këɓi Asëñiw̃ ar tañ arexëm an, 

do ar këŋo xwëta yo exo cot aniyan and din aŋ. Enimin, 
Kaxanu eɓi pexënaxën ɓela ɓën law̃ënëgu këŋo Asëñiw̃ 

arexëm an gër ngwën ro, ax gi ex na eɓi nëpaxën.»

1 Ŝaŋ 5:11-13 Watin er ex osede olo in: Kaxanu yël këɓo 
aniyan and din aŋ do aniyan aŋo gër Asëñiw̃ ex. Ar ɓar 

këni gë Asëñiw̃ ar Kaxanu an kë ŝotënd aniyan aŋ, ɓari ar 
ani ɓare ex na an, axo cotënd na. Eŋo këmun ỹëgwënëlind 

en nangaxën mëne aŝot ŝot kën aniyan and din aŋ 
wën ɓër xwëtak ow̃ac or Asëñiw̃ ar Kaxanu ɓën. 

